
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
«Հայաստանի Հանրապետության կառավարության 2020թ․ մարտի 26-ի N 355-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2021թ․ N1902-Լ որոշման Հավելված 1-ի Էկոնոմիկայի նախարարության բաժնի 2․1 «Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում», 2․2 «Աշխատաշուկայում բարձր որակավորում ունեցող մասնագետների ներգրավում տեղական ընկերություններում», 2․3 «Տնտեսության մեջ թվային գործիքների կիրառման խթանման հայեցակարգի հաստատում» կետերի իրականացումն ապահովելու անհրաժեշտությամբ, ընդ որում սահմանված են հետևյալ արդյունքային ցուցանիշները: 

2. Ընթացիկ իրավիճակը և խնդիրները
ԱՐՏԱԴՐՈՂԱԿԱՆՈՒԹՅԱՆ ԽԹԱՆՄԱՆ ՆՊԱՏԱԿԱՅԻՆ ԾՐԱԳԻՐ
2022թ. մարտից մինչև 2024թ. դեկտեմբերի 1-ը, նպատակային ծրագրի շրջանակներում կնքվել է 6559 պայմանագիր՝ 341․8 մլրդ դրամ ընդհանուր պորտֆելով, ընդ որում՝
· 2022թ. նպատակային ծրագրի շրջանակներում ձևավորված պորտֆելը կազմել է 60 մլրդ դրամ,
· 2023թ. նպատակային ծրագրի շրջանակներում ձևավորված պորտֆելը կազմել է 148 մլրդ դրամ,
· 2024թ. դեկտեմբերի 1-ի դրությամբ՝ 2024թ. ընթացքում ձևավորված պորֆելը կազմում է 134․0 մլրդ դրամ։
Նպատակային ծրագրի շրջանակներում իրենց գործունեության մեջ ս․թ․ նոյեմբերի 1-ի դրությամբ նոր մեքենասարքավորումներ են ներգրավել 2857 տնտեսավարողներ։ 
Էկոնոմիկայի նախարարությունը նպատակային ծրագրի իրականացման նպատակով սուբսիդիայի պայմանագիր է կնքել Հայաստանի տարածքում գործող բոլոր բանկերի հետ և այլ լիցենզավորված ֆինանսական կազմակերպությունների հետ։ Նշված ծրագրի շրջանակներում գործընկեր ֆինանսական կազմակերպությունների թվաքանակը 23 է։
Նախորդ տարի նպատակային ծրագրի շրջանակներում սուբսիդավորման գումարը կազմել է 7.9 մլրդ դրամ, 2024թ. նախատեսված բյուջետային միջոցները կազմում են 16.3 մլրդ դրամ։ 2025թ․ նախատեսվում է կատարել 19,3 մլրդ դրամ ծախս։
Նպատակային ծրագրի շրջանակներում ձևավորված պորտֆելի 82%-ը (268.8 մլրդ դրամ 01․12․24թ․ դրությամբ) ուղղվել է փոքր և միջին ձեռնարկատիրություն հանդիսացող սուբյեկտների ֆինանսավորմանը[footnoteRef:1]։ Ընդ որում բաշխվածքը՝ ըստ գերփոքր, փոքր և միջին  կազմակերպությունների ունի հետևյալ տեսքը․ [1:  Փոքր և միջին ձեռնարկությունների դասակարգումը՝ համաձայն Փոքր և միջին ձեռնարկություններին աջակցության մասին Հայաստանի Հանրապետության օրենքի։] 

Գծապատկեր 1․ Պորտֆելի բաշխվածքը ըստ կազմակերպությունների չափի (%)

Նպատակային ծրագրի ազդեցության գնահատում
Էկոնոմիկայի նախարարության կողմից իրականացվել է 2022թ․ սուբսիդավորում ստացած տնտեսավարողների գործունեության որոշակի ցուցանիշների գնահատում՝ նպատակային ծրագրի ազդեցությունը գնահատելու նպատակով։ Արդյունքում․
· Իրացման շրջանառությունը 2023թ․ 2021թ․ համեմատ աճել է 50.2%-ով,
· Աշխատակիցների թվաքանակը 2023թ․ 2021թ․ համեմատ աճել է 37%-ով,
· Արտահանման ծավալները 2023թ․ 2021թ․ համեմատ աճել է 75.3%-ով։
Ընդհանուր տնտեսության արտադրողականությունը 2023թ․ կազմել է 9.6 ՀՆԱ/մարդ*ժամ` 2021թ․ համեմատ աճելով մոտ 55%-ով, իսկ Կառավարության 2021թ․ N1902-Լ որոշմամբ նպատակ է սահմանված մինչև 2026թ․ նշված ցուցանիշը հասցնել 12 ՀՆԱ/մարդ*ժամ:

Գծապատկեր 2․ ՀՀ արտադրողականություն, ԱՄՆ դոլար/ժամ
   2024թ․՝ ՀՀ ԷՆ գնահատում 
  2024թ․  ՀՆԱ նվազագույնը 6.0% աճի սպասումով
 Թիրախային ցուցանիշը 2026թ․՝ 12$ / մարդ/ժամ
Նպատակային ծրագրի ընդհանուր ցուցանիշների վերաբերյալ տեղեկատվությունը ներկայացված է ստորև (01.12.2024թ․ դրությամբ)․
· Պորտֆելի 68.5%-ը ձևավորվել է լիզինգային գործիքի հաշվին,
· Պորտֆելի 63.3%-ը դրամով տրամադրված վարկ/լիզինգ է,
· 1 վարկի/լիզինգը միջին չափը կազմում է 51.9 մլն դրամ, մեդիանը 22 մլն դրամ,
· Տնտեսավարողի կողմից վճարվող տոկոսադրույքը՝
· Դրամով լիզինգի դեպքում՝ 4.2%,
· Արտարժույթով լիզինգի դեպքում` 1.2%,
· Դրամով վարկի դեպքում՝ 4.9%,
· Արտարժույթով վարկի դեպքում՝ 2.5%:
Հաշվի առնելով նշվածը, նպատակային ծրագրի մեծ պահանջարկը, հնարավոր շահառուների մեծ թվաքանակը, ինչպես նաև Կառավարության 2021թ․ N1902-Լ որոշման Էկոնոմիկայի նախարարության բաժնի 2-րդ կետով սահմանված նպատակին հասնելու անհրաժեշտությունը (մինչև 2026թ. նշված ցուցանիշը հասցնել 12 ՀՆԱ/մարդ*ժամ) որոշման փոփոխությամբ առաջարկվում է նպատակային ծրագրի վերջնաժամկետ սահմանել 2025թ․ դեկտեմբերի 31-ը։

ԲԱՐՁՐ ՈՐԱԿԱՎՈՐՈՒՄ ՈՒՆԵՑՈՂ ՄԱՍՆԱԳԵՏՆԵՐԻ ՆԵՐԳՐԱՎՄԱՆ ՆՊԱՏԱԿԱՅԻՆ ԾՐԱԳԻՐ
Նպատակային ծրագրի շրջանակներում փոխհատուցում ստացող կազմակերպությունների ոլորտային բաշխվածքը ունի հետևյալ տեսքը․
· Մշակող արդյունավերություն՝ 1 կազմակերպություն, 1 ԲՈՈՒՄ,
· Ֆինանսական և ապահովագրական գործունեություն՝ 4 կազմակերպություն, 8 ԲՈՈՒՄ,
· Մասնագիտական, գիտական և տեխնիկական գործունեություն՝ 5 կազմակերպություն, 6 ԲՈՈՒՄ,
· Կրթություն՝ 4 կազմակերպություն, 4 ԲՈՈՒՄ,
· Մշակույթ, զվարճություն և հանգիստ՝ 1 կազմակերպություն, 1 ԲՈՈՒՄ,
· Տեղեկատվություն և կապ՝ 30 կազմակերպություն, 510 ԲՈՈՒՄ։











Հայտերի դինամիկան 2023թ․ հունվարի 1-ից մինչև 2024թ․ դեկտեմբեր ժամանակահատվածում

Հաշվի առնելով այն հանգամանք, որ նպատակային ծրագրի շահառու կազմակերպությունների 67%-ը գործունեություն է իրականացնում J (Ջեյ) «Տեղեկատվություն և կապ» ոլորտում, ինչպես նաև այն հանգամանքը, որ Բարձր տեխնոլոգիական արդյունաբերության նախարարության կողմից մշակվել է բարձր տեխնոլոգիական արդյունաբերության ոլորտին տրամադրվող աջակցության ծրագիրը առաջարկվում է՝
· Որոշման 2-րդ կետի 1-ին ենթակետում աշխատավարձի փոխհատուցման չափը 20%-ից նվազեցնել 10%-ի,
· Որոշման 2-րդ կետի 2-րդ ենթակետում դոկտորի գիտական աստիճան ունեցող ԲՈՈՒՄ-երի համար աշխատավարձի փոխհատուցման չափը 50%-ից նվազեցնել 30%-ի, իսկ 70%-ը նվազեցնել  50%-ի։
	Հաշվի առնելով, որ ծրագիրը նպատակ ունի աջակցել այն տնտեսավարողներին, որոնք ունակ են զգալի ներդրում ունենալ երկրի տնտեսական աճի և զբաղվածության ապահովման մեջ՝ աշխատողների նվազագույն թվաքանակի սահմանափակումը հնարավորություն է տալիս կենտրոնանալ ավելի կայուն և երկարաժամկետ ազդեցություն ապահովող տնտեսավարողների վրա: Հիմք ընդունելով վերոգրյալը որոշմամբ սահմանվում է, որ շահառու չեն կարող դառնալ այն տնտեսավարողները, որոնց աշխատողների թվաքանակը ծրագրին դիմելու պահին կազմում է մինչև 10-ը, ընդ որում, ծրագրի ամբողջ ընթացքում տնտեսավարողի աշխատողների թվաքանակը չպետք է նվազի 10-ից։ Վերջինս նվազեցնում է այն ռիսկերը, որ ֆինանսական աջակցությունը կարող է ուղղվել այնպիսի տնտեսավարողներին, որոնք չունեն բավարար ներուժ և կայունություն:
Նպատակային ծրագրի մեկնարկից (2023թ․ հունվար) մինչև 2023թ․ դեկտեմբեր ամիսը 57 կազմակերպություններից ստացվել է 713 հայտ, որից՝ 2023թ․ դեկտեմբերի դրությամբ հաստատված և շահառու հանդիսացող ԲՈՈՒՄ-երը եղել են 476-ը։ 
2024թ․ հունվարի դրությամբ հաստատված և շահառու հանդիսացող ԲՈՈՒՄ-երը եղել են 526-ը։ 2024թ․ դեկտեմբերի 1-ի դրությամբ առկա է 510 ԲՈՈՒՄ, ինչպես նաև 5 նոր հայտ՝ վերջին 3 ամսվա դրությամբ։
Հետևաբար, 2025թ․ հունվարի դրությամբ նախատեսվում է ունենալ 515 ԲՈՈՒՄ։
Նպատակային ծրագրի 2025թ․ բյուջեն կազմում է 1,573,200․0 հազ դրամ։ Եթե ԲՈՈՒՄ աշխատակիցների արտահոսքի պայմաններում բյուջեի սպառման ծավալը պահպանվի, ապա հատկացված բյուջեն կբավարարի եղած շահառուներին ֆինանսավորելու համար:

2. Կարգավորման առարկան և բնույթը
Որոշման նախագծով առաջարկվում է․
Արտադրողականության խթանման նպատակային ծրագիր
· Նպատակային ծրագրի իրականացման վերջնաժամկետը երկարաձգել 1 տարով՝ սահմանելով 2025թ․ դեկտեմբերի 31-ը,
· Ծրագրի շրջանակներում խորհրդատվական/աուդիտորական կազմակերպություններին ներկայացվող  500 մլն դրամ և ավելի շրջանառության պահանջը նվազեցնել մինչև 400 մլն դրամ՝ ընդլայնելով ավելի շատ  խորհրդատվական/աուդիտորական կազմակերպությունների ներգրավելու հնարավորությունները,
· Նպատակային ծրագրում իրականացվել են տեխնիկական բնույթի խմբագրական աշխատանքներ։
Բարձր որակավորում ունեցող մասնագետների ներգրավման նպատակային ծրագիր
· ԲՈՈՒՄ-երին հաշվարկված աշխատավարձի և դրան հավասարեցված այլ վճարի փոխհատուցման չափը նվազեցնել՝ 20%-ի փոխարեն սահմանել 10%, 50%-ի փոխարեն 30%, իսկ 70%-ի փոխարեն սահմանել 50%,
· Բացառել որոշմամբ տրամադրվող փոխհատուցումը K (ՔԵՅ) «ՖԻՆԱՆՍԱԿԱՆ ԵՎ ԱՊԱՀՈՎԱԳՐԱԿԱՆ ԳՈՐԾՈՒՆԵՈՒԹՅՈՒՆ» և G (ՋԻ) «ՄԵԾԱԾԱԽ ԵՎ ՄԱՆՐԱԾԱԽ ԱՌԵՎՏՈՒՐ» ոլորտներում գործունեություն իրականացնող տնտեսավարողներին,
· Նպատակային ծրագրում իրականացվել են տեխնիկական բնույթի խմբագրական աշխատանքներ։

3. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է Էկոնոմիկայի նախարարության կողմից։

4. Ակնկալվող արդյունքը
Ծրագրի արդյունքում  որակական առումով կունենանք՝
· տարեկան առնվազն 1200 նոր/չօգտագործված մեքենասարքավորումների ներդրում կազմակերպություններում,
· տնտեսավարողների համար ստեղծել մատչելի ֆինանսական միջոցների հասանելիություն՝ արդիականացնելու արտադրական հնարավորությունները և խթանելու նոր տեխնոլոգիաների ներմուծումը Հայաստանի Հանրապետություն,
· Նպատակային ոլորտներում տարեկան առնվազն 50 բարձր որակավորում ունեցող մասնագետների ներգրավվածություն։
Նշված ծրագրերի գծով հաշվարկները ներկայացվել են նաև 2025-2027 թվականների միջնաժամկետ ծախսային ծրագրերի հայտերի շրջանակներում։
5. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.
2025թ․ ՀՀ պետական բյուջեի եկամուտներում և ծախսերում փոփոխություններ չեն նախատեսվում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը մշակվել է՝ հիմք ընդունելով ՀՀ կառավարության 2021թ․ նոյեմբերի 18-ի N1902-Լ որոշման Հավելված N1-ով նախատեսված հետևյալ կետերը՝ «2.1 Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում», 2․3 «Տնտեսության մեջ թվային գործիքների կիրառման խթանման հայեցակարգի հաստատում» և «7.2 Մշակող արդյունաբերության ոլորտի ձեռնարկությունների տեխնիկական հագեցվածությունը բարձրացնելու և ժամանակակից սարքավորումների ձեռքբերմանը նպաստելու նպատակով ֆինանսական, տեղեկատվական և մի շարք այլ աջակցության գործիքակազմի ծրագրի մշակում և իրականացում» կետերը, ինչպես նաև Կառավարության 2020թ․-ի օգոստոսի 27-ի թիվ 1443-Լ որոշմամբ հաստատված ՓՄՁ զարգացման 2020-2024 թվականների ռազմավարությունը։
Ծրագրի մեկնարկից մինչ օրս հայտերի դինամիկան	
2023/02	2023/03	2023/04	2023/05	2023/06	2023/07	2023/08	2023/09	2023/10	2023/11	2023/12	2024/01	2024/02	2024/03	2024/04	2024/05	2024/06	2024/07	2024/08	2024/09	2024/10	2024/11	2024/12	254	368	373	404	449	472	490	532	578	679	713	721	729	735	742	743	748	752	753	758	762	763	763	


Գերփոքր (մինչև 10 աշխ․)	36%

36.582700644116137	Փոքր (11-50 աշխ․)	[VALUE]%

26.604661314600847	Միջին (51-250 աշխ․)	[VALUE]%

19.439706575403616	Խոշոր (251-ից ավել)	[VALUE]%

17.372931465879411	


Արտադրողականություն դոլար/մարդ․ժամ, ՀՆԱ

Արտադրողականություն դոլար/ժամ	


2000	2001	2002	2003	2004	2005	2006	2007	2008	2009	2010	2011	2012	2013	2014	2015	2016	2017	2018	2019	2020	2021	2022	2023	2024	0.7	0.78	1.01	1.1599999999999999	1.61	1.91	2.61	4.58	5.12	4.29	4.3499999999999996	4.88	4.96	5.24	5	4.8891817589049698	5.248956868059059	5.6183871582172991	5.919509983420677	6.0022801189808179	6.1112422144349168	6.2087758070460159	8.2055454592979373	9.6430979573513369	10.3	

